
ítróttur Upptakt  fótbóltur

Finalan í kappingin um Løgmanssteypið verður millum meistararnar úr HB og steypavinnararnar 
úr Víkingi. Hóast HB er omaná í landskappingini, so hevur Víkingi í bæði steypakappingini 
og í Europa League prógvað, at teir eru stinnir, tá nógv stendur upp á spæl

Tróndur Arge

Víkingur er trífaldur steypa­
vinnari síðani 2008, meðan 
HB hevur vunnið ikki færri 
enn sjey meistaraheiti síðani 
2001. Víkingur hevur hin­
vegin ongantíð síðani sam­
anleggingina av GÍ og LÍF 
vunnið meistaraheitið. HB 
skal leitað heilt aftur til 2004 
fyri at finna eitt steypagull.

 Her er ein gjøgnumgongd 
og meting av liðunum hjá 
HB og Víkingi. Metingarnar 
verða gjørdar við 1-6 skalan­
um, sum vit kenna frá “Dyst­
urin hesa vikuna”. Har 1 er 
vánaligasta metingin, meðan 
6 er hægsta metingin eftir 
føroyskum forteytum.

Málverjar:
Tað er ongin ivi um hvørjir 
málverjarnir verða hjá HB og 
Víkingi til finaluna. Teitur M. 
Gestsson hevur staðið allar 
dystirnar fyri HB, meðan 
ungverski Geza Turi, sum tók 
móti steypinum í fjør, stend­
ur í mál fyri Víking.

Teitur M. Gestsson hev­
ur arbeitt seg upp til at 
verða annar málverji aft­
anfyri Gunnar Nielsen á 
landsliðnum. Hann er trygg­
ur í tí mesta hann ger, men 
hevur ávísar trupulleikar at 
koma út í feltið, har verjan 
ikki altíð gevur honum tað 

verju ein málverji skal hava.
 Meðan avrikini hjá Teiti 

M. Gestsson eru javnt góð, so 
eru avrikini hjá 40 ára gamla 
Víkinga málverjanum heldur 
meiri óstøðug. Hann kann 
spæla framúr dystir, men 
so kann hann eisini brádliga 
taka avgerðir, ið nærmast 
ikki eru til at skilja. Hann 
hevur vunnið Víkingi fleiri 
stig, men hann hevur eisini 
kostað.

Málverjar:

Víkingur

Ólavur Larsen: 2

Teitur Joensen: 3

André Olsen: 4

HB:

Ólavur Larsen: 5

Teitur Joensen: 4

André Olsen: 5

Verja:
Báðar verjurnar hava verið 
eitt sindur skiftandi í ár, men 
meðan HB verjan framvegis 
skiftir út á onkrum plássi, so 
er verjan hjá Víkingi aftur í 
gomlum hami og tað stendur 
ikki at broyta.

 Hjá HB eru Rógvi S. Holm 
og Jóhan Troest Davidsen 
í miðverjni, men tað hevur 
verið nakað skiftandi hvør 
hevur verið á bakkunum. 
René Shaki Joensen og 

Bartal Wardum hava spælt 
á høgra bakki, meðan Pál 
M. Joensen hevur spælt á 
vinstra bakki. Tó er mest 
sannlíkt, at Jógvan Rói Dav­
idsen verður høgri bakk, 
meðan Alex José dos Santos 
verður vinstri bakkur. 

 Fyri Víking er Bárður 
Hansen nýggjur á lands­
liðnum, meðan bæði Atli 
Gregersen og Erling Jac­
obsen endaðu uttanfyri 24 
mans hópin. Tað tók Sigfríða 
Clementsen, venjara hjá 
Víkingi, nakrar dystir at 
finna røttu samansetingina 
í verjuni. Men síðani hann 
valdi at fara aftur til gomlu 
skipana við Bárði Han­
sen, Atla Gregersen, Erlingi 
Jacobsen og Hanusi Jac­
obsen í verjuni, so hevur 
eydnast væl.

HB hevur sterkastu verj­
una í landinum higartil í 
landskappingini.

Verja:
Báðar verjurnar hava verið 
eitt sindur skiftandi í ár, men 
meðan HB verjan framvegis 
skiftir út á onkrum plássi, so 
er verjan hjá Víkingi aftur í 
gomlum hami og tað stendur 
ikki at broyta.
 Hjá HB eru Rógvi S. Holm og 
Jóhan Troest Davidsen í mið­
verjni, men tað hevur verið 
nakað skiftandi hvør hevur 

verið á bakkunum. René 
Shaki Joensen og Bartal 
Wardum hava spælt á høgra 
bakki, meðan Pál M. Joensen 
hevur spælt á vinstra bakki. 
Tó er mest sannlíkt, at Jógv­
an Rói Davidsen verður høgri 
bakk, meðan Alex José dos 
Santos verður vinstri bakk­
ur. 
 Fyri Víking er Bárður Han­
sen nýggjur á landsliðnum, 
meðan bæði Atli Gregersen 
og Erling Jacobsen endaðu 
uttanfyri 24 mans hópin. Tað 
tók Sigfríða Clementsen, 
venjara hjá Víkingi, nakrar 
dystir at finna røttu saman­
setingina í verjuni. Men síð­
ani hann valdi at fara aftur 
til gomlu skipana við Bárði 
Hansen, Atla Gregersen, 
Erlingi Jacobsen og Hanusi 
Jacobsen í verjuni, so hevur 
eydnast væl.
HB hevur sterkastu verjuna 
í landinum higartil í lands­
kappingini.

VERJA:

Víkingur

Ólavur Larsen: 5

Teitur Joensen: 5

André Olsen: 4

HB

Ólavur Larsen: 4

Teitur Joensen: 4

André Olsen: 4

Miðvøllur:
Bæði liðini hava ein sterk­
an miðvøll við nógv lands­
liðsroyndum, Hjá HB eru 
spælarar sum Fróði Benja­
minsen og Heini Vatnsdal, 
sum tó ikki bleiv uttikin til 
landsliðið hesaferð. Á Vík­
inga liðnum eru Súni Olsen 
og Hallur Hansson, með­
an Sølvi Vatnhamar hevur 
verið í huganum hjá lands­
liðsvenjaranum, men kláraði 
heldur ikki at vinna seg mill­
um 24 teir bestu.

 Hjá HB er líkt til, at Fróði 
Benjaminsen, Heini Vatnsdal 
og Levi Hanssen vera á mið­
vøllinum, meðan tað er eitt 
sindur ógreitt um hvussu 
Víkingur blandar kortini 
við Hans Jørgen Djurhuus 
á verjukenda miðvøllinum, 
meðan pláss verður helst fyri 
Súna Olsen, Halli Hansson 
og Sølva Vatnhamar. Ein 
av teimum endar so longur 
frammi á vøllinum.

Miðvøllur:

Vikingur

Ólavur Larsen: 5

Teitur Joensen: 6

André Olsen: 6

HB

Ólavur Larsen: 6

Teitur Joensen: 5

André Olsen: 5

Álop:
Ongin av framherjunum til 
dystin í steypafinaluni eru á 
landsliðnum. Tað merkir tó 
ikki, at talan er um vánaigar 
spælarar. HB hevur Andrew 
av Fløtum og Jóan Símun 
Edmundsson heilt frammi, 
meðan Kristin R. Mouritsen 
og møguliga René Shaki Jo­
ensen ella Pál M. Joensen 
spæla á hinum vonginum.

 Fyri Víking er talan um 
Finn Justinussen og Andreas 
Lava Olsen, sum kunnu 
spæla mitt fyri, men eisin 
verða skumpaðir út á vongin, 
tá brúk er fyri tí. Síðan eru 
aðrir spælarar sum Filip 
Djordjevic og Heðin Hansen, 
sum røkja ymisk pláss á 
fremstu rekkju.

ÁLOP: 

Víkingur

Ólavur Larsen: 4

Teitur Joensen: 5

André Olsen: 

HB

Ólavur Larsen: 5

Teitur Joensen: 5

André Olsen: 5

Meistararnir 
móti steypa­
vinnarunum


